
dan kaoe sendiri poen moesti sedia satoe koeda boeat toeroet bersama-sama. 

Tjanna (terkedjoet) : — Tapi, toeankoe, ka manakah kita-orang aken pergi ? 

Siddhartha : — Aken hal itoe kaoe nanti dapet taoe sabentar malem. Sekarang djangan madjoeken terlaloe banjak pertanja'an ; djalanken sadja apa jang akoe prentah ; sediaken akoe poenja koeda toenggang, Kantaka, di ini tempat djam doeabelas tengah malem. Inget baek-baek, pegang resia keras, tida boleh ada satoe orang jang taoe dari ini niatan, Tjanna! 

Tjanna (menjembah) : — Baek, toeankoe, aken hal itoe toeankoe djangan koeatir. Tapi, toeankoe. . . . . 

Siddhartha : — Djangan pikir apa-apa lagi, Tjanna! Akoe soedah bilang, ini perdjalanan tida mengandoeng maksoed laen, hanja boeat menoeloeng manoesia ! 

Tjanna (menjembah) : — Baek, toeankoe. 

Siddhartha : — Inget betoel, djam doeabelas tengah malem kaoe moesti bersedia dan menoenggoe disini. 

Tjanna : — Baek, toeankoe (menjembah). 

Siddhartha berlaloe. Tjanna berdiri seperti toenggak sambil galeng-goleng kepala.



LAJAR TOEROEN.
Bagian I berachir.

